ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
----- -----------2016  թվականի  N ----- -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 27-Ի N 347- Ն  ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Համաձայն «Բնակչության բժշկական օգնության և սպասարկման մասին» Հայաստանի Հանրապետության օրենքի 20-րդ հոդվածի, Հայաստանի Հանրապետության կառավարությունը որոշում է՝
  1. Հայաստանի Հանրապետության  կառավարության  2003 թվականի մարտի 27-ի «Առողջական վիճակի պարտադիր նախնական (աշխատանքի ընդունվելիս) և պարբերական բժշկական զննության կարգը, գործունեության ոլորտների, որոնցում զբաղված անձինք ենթակա են առողջական վիճակի պարտադիր զննության, և բժշկական զննության ծավալի ու հաճախականության ցանկը, անձնական  սանիտարական  (բժշկական)   գրքույկի, բժշկական զննության ենթակա անձանց անվանացանկը,   անձին ժամանակավորապես աշխատանքի չթույլատրելու մասին որոշման ձևերը հաստատելու մասին»  N 347-Ն  որոշման (այսուհետ` որոշում) հավելված 2-ի 2-րդ սյունակի (Կազմակերպությունները և մասնագիտությունները) 12-րդ կետը  շարադրել հետևյալ խմբագրությամբ՝

 «Մանկական  նախադպրոցական  հիմնարկների (մանկամսուր, մանկապարտեզ և այլն, հատուկ ուսումնական կրթական հիմնարկ), երեխաներին խնամք տրամադրող` բնակչության սոցիալական պաշտպանության ընդհանուր տիպի և հատուկ (մասնագիտացված) հաստատությունների (մանկատների), խնամքի գիշերօթիկ հաստատությունների, սոցիալական հոգածության ցերեկային կենտրոնների, երեխաների աջակցության կենտրոնների, սոցիալական սպասարկում իրականացնող կազմակերպությունների աշխատողներ, ովքեր անմիջապես իրականացնում են երեխաների սպասարկումը:»:
ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003  ԹՎԱԿԱՆԻ  ՄԱՐՏԻ 27-Ի N  347-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Ընթացիկ  իրավիճակը  և  իրավական ակտի ընդունման անհրաժեշտությունը

	
	ՀՀ աշխատանքի և սոցիալական հարցերի նախարարության համակարգի երեխաների  շուրջօրյա խնամք իրականացնող բնակչության սոցիալական  պաշտպանության   ընդհանուր և  հատուկ (մասնագիտացված) տիպի հաստատությունների  աշխատակիցները,  ովքեր  անմիջականորեն իրականացնում են երեխաների խնամք ու սպասարկում,  անցնում են   առողջական վիճակի պարտադիր զննություն, իսկ  երեխաների սոցիալական հոգածության ցերեկային կենտրոնների աշխատակիցները նման զննություն չեն անցնում, ինչը կարող է բարձրացնել  այդ հաստատություններում խնամվող երեխաների տարբեր հիվանդություններով վարակվելու  հավանականությունը:
Նախագծի մշակումը պայմանավորված է երեխաների պաշտպանության ոլորտում իրականացվող  բարեփոխումներով: 

Նպատակն է` Հայաստանի Հանրապետության աշխատանքի և սոցիալական հարցերի նախարարության համակարգի երեխաների սոցիալական հոգածության ցերեկային  կենտրոններում  իրականացվող   խնամքի  բարելավումը:

	2.
	Կարգավորման  նպատակը

	
	ՀՀ աշխատանքի և սոցիալական հարցերի նախարարության համակարգի երեխաների սոցիալական հոգածության ցերեկային կենտրոնների  աշխատակիցները, ովքեր անմիջապես իրականացնում են երեխաների խնամք ու սպասարկում,  անհրաժեշտ է որ անցնեն  առողջական վիճակի պարտադիր զննություն:  Այն կկանխարգելի նշված հաստատություններում խնամվող երեխաների տարբեր հիվանդություններով վարակվելու  ռիսկը:

	3.
	Նախագծի մշակման գործընթացում ներգրավված ինստիտուտները և  անձինք

	
	Հայաստանի Հանրապետության աշխատանքի և սոցիալական հարցերի նախարարություն

	4.
	Ակնկալվող արդյունքը

	
	Հայաստանի Հանրապետության աշխատանքի և սոցիալական հարցերի նախարարության համակարգի երեխաների սոցիալական հոգածության ցերեկային կենտրոններում խնամվող երեխաների խնամքի, կյանքի որակի բարելավումը:


ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003  ԹՎԱԿԱՆԻ  ՄԱՐՏԻ 27-Ի N  347-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ   ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԷԱԿԱՆ  ԱՎԵԼԱՑՈՒՄՆԵՐԻ  ԿԱՄ  ՆՎԱԶԵՑՈՒՄՆԵՐԻ  ՄԱՍԻՆ
Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ  ՄԱՐՏԻ 27-Ի N 347-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ  ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ  ՄԱՍԻՆ
Որոշման ընդունման կապակցությամբ այլ իրավական ակտերում փոփոխություն կատարելու կամ նոր իրավական ակտեր ընդունելու անհրաժեշտություն չկա:

ՏԵՂԵԿԱՆՔ-ԱՄՓՈՓՈԹԵՐԹ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2003 ԹՎԱԿԱՆԻ ՄԱՐՏԻ 27-Ի N 347-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  ՍՏԱՑՎԱԾ  ԴԻՏՈՂՈՒԹՅՈՒՆՆԵՐԻ  ԵՎ  ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության  բովանդակությունը
	Եզրակացություն

	ՀՀ ֆինանսների նախարարություն
12.03.2016թ. 

N 01/83-1/9222-16
	ՀՀ ֆինանսների նախարարությունը քննարկել է Ձեր ս. թ. մարտի 10-ի N ԱԱ/ԳԳ-2-3/1716-16 գրությամբ ներկայացված «Հայաստանի Հանրապետության կառավարության 2003 թվականի մարտի 27-ի N 347-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ` Նախագիծ) և հայտնում է հետևյալը.

Նախագծով առաջարկվում է աշխատողների առողջական վիճակի պարտադիր բժշկական զննության կազմակերպությունների ցանկում կատարել լրացում երեխաների սոցիալական հոգածության ցերեկային կենտրոնների աշխատողների մասով:

Համաձայն ՀՀ կառավարության 2003 թվականիմարտի 27-ի N 347-Ն որոշման` երեխաների խնամք իրականացնող հաստատությունների աշխատողների բժշկական զննության հաճախականությունը, հետազոտության տեսակով պայմանվորված, լինում է կամ յուրաքանչյուր կիսամյակը մեկ անգամ, կամ տարեկան մեկ անգամ:

Ընդ որում ըստ Նախագծին կցված տեղեկանքի` երեխաների սոցիալական հոգածության ցերեկային կենտրոնների, անմիջապես երեխաների սպասարկում իրականացնող, աշխատողների մեկանգամյա բժշկական զննության ընդհանուր (ճշտված) ծախսը կազմում  է  շուրջ 0.3 մլն դրամ, ուստի պահանջվող ծախսը, տարեկան  կտրվածքով, չի գերազանցի 0.6 մլն դրամը: Հաշվի առնելով նշվածը` առաջարկում ենք աշխատողների բժշկական զննության հետ կապված ծախսերը կատարել ՀՀ 2016 թվականի պետական բյուջեով «Սոցիալական հոգածության ցերեկային կենտրոնների երեխաներին սոցիալական ծառայությունների տրամադրում» ծրագրի գծով նախատեսված հատկացումների շրջանակներում:

Բացի այդ, առաջարկում ենք`

- Նախագծում նախատեսել նախաբան` hաշվի առնելով «Իրավական ակտերի մասին» ՀՀ օրենքի 37-րդ հոդվածի 2-րդ մասը,

- Նախագծի 1-ին կետում «գիշերօթիկ հաստատությունների աշխատողներ» բառերը փոխարինել «գիշերօթիկ հաստատությունների»  բառերով,

- ՀՀ կառավարության 2003 թվականի մարտի 27-ի N 347-Ն որոշմամբ նշված բնակչության սոցիալական պաշտպանության առանձին հաստատությունների անվանումները համապատասխանեցնել «Սոցիալական աջակցության մասին» ՀՀ օրենքին:
	Ընդունվել է ի գիտություն
Ընդունվել է , խմբագրվել է:

Ընդունվել է, անվանումները 
համապատասխանեցվել են «Սոցիալական աջակցության մասին» ՀՀ օրենքին:


	ՀՀ  առողջապահության նախարարություն
14.03.2016թ. 

N ԱՄ/02.2/2573-16
	2016 թվականի մարտի10-ի Ձեր թիվ ԱԱ/ԳԳ-2-3/1716-16 գրությամբ Հայաստանի Հանրապետության առողջապահության նախարարություն ներկայացված «Հայաստանի Հանրապետության կառավարության 2003 թվականի մարտի 27-ի N 347-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունեմ:
	Ընդունվել է ի գիտություն:


	ՀՀ արդարադատության նախարարություն 16.06.2016թ. 

N 01/14/7534-16
	    1.Նախագծի նախաբանում հղում է արված «Սոցիալական աջակցության մասին» Հայաստանի Հանրապետության օրենքի 13-րդ հոդվածին: Հարկ է նկատի ունենալ, որ հիշյալ հոդվածով նախատեսված են դրույթներ խնամքի և դրա տրամադրման վերաբերյալ, մինչդեռ նախագծով նախատեսվում է փոփոխություն կատարել Հայաստանի Հանրապետության կառավարության 2003 թվականի մարտի 27-ի թիվ 347-Ն որոշման /այսուհետ՝ որոշում/ դրույթներում: Հիշյալ որոշմամբ նախատեսված են գործունեության այն ոլորտները, որոնցում զբաղված անձինք ենթակա են առողջական վիճակի պարտադիր զննության առողջական վիճակի պարտադիր նախնական (աշխատանքի ընդունվելիս) և պարբերական բժշկական զննության: Այս կապակցությամբ անհրաժեշտ է նկատի ունենալ «Բնակչության բժշկական օգնության և սպասարկման մասին» Հայաստանի Հանրապետության օրենքի 20-րդ հոդվածի դրույթները, համաձայն որոնց որոշմամբ կարգավորված են գործունեության առանձնակի տեսակներով զբաղվող մարդկանց պարտադիր բժշկական հետազոտման հետ կապված հարաբերությունները: Ելնելով վերոնշյալից նախագծի նախաբանի դրույթներն անհրաժեշտ է խմբագրել՝ հաշվի առնելով, որ նախաբանում հիշյալ օրենքին արված հղումն առնչություն չունի ՀՀ կառավարության որոշման հետ՝ նկատի ունենալով նաև «Իրավական ակտերի մասին» ՀՀ օրենքի   43-րդ հոդվածի դրույթները:

2. Նախագծում «լրացնել» բառն անհրաժեշտ է փոխարինել «շարադրել» բառով, քանի որ նախատեսվում է ոչ թե դրույթների լրացում, այլ վերջիններս շարադրվում են նոր խմբագրությամբ: Այս կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 70-րդ հոդվածի դրույթները:

3.Նախագծի նոր խմբագրությամբ նախատեսվող դրույթներում նշված է «երեխաների բնակչության սոցիալական պաշտպանության ընդհանուր տիպի և հատուկ /մասնագիտացված/ հաստատությունների /մանկատների/»: Հարկ է նկատի ունենալ, որ նշված ձևակերպումն անհրաժեշտ է խմբագրել՝ հանելով  «բնակչության» բառը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:

 4.Նախագծի վերնագրի համաձայն նախատեսվում է կատարել փոփոխություններ և լրացում: Այս կապակցությամբ անհրաժեշտ է նկատի ունենալ, որ նախագծով նախատեսված է միայն մեկ փոփոխություն, հետևապես նախագծի վերնագրում «փոփոխություններ և լրացում» բառերն անհրաժեշտ է փոխարինել «փոփոխություն» բառով:


	Ընդունվել է, կատարվել է փոփոխություն: Նախաբանում հղում է արվել «Բնակչության բժշկական օգնության և սպասարկման մասին» ՀՀ օրենքի 20-րդ հոդվածին:

Ընդունվել է, կատարվել է փոփոխություն:

Ընդունվել է, կատարվել է փոփոխություն` հանվել է  «բնակչության» բառը:

Ընդունվել է, կատարվել է փոփոխություն` հանվել է  «լրացում» բառը:










